
“Җәлил гимназиясе”нең беренче категорияле 
татар теле һәм әдәбияты укытучысы
Исхакова Резидә Шәрипҗан кызы

Тема: Туган телем – иркә гөлем
Укытучы. Хәерле көн, кадерле балалар, хөрмәтле кунаклар! Без бүген туган җиребезгә, туган телебезгә багышланган кичәгә җыелдык. Һәр кешенең иле бер генә булган кебек, туган теле дә бер генә.
Туган тел... Һәркем өчен дә газиз сүз бу. Чөнки иң кадерле, бер нәрсә белән дә алыштырылмый торган “әни”, “әти”, “әби”, “бабай” сүзләрен башлап туган телдә әйтәбез. 
Беренче укучы. Кешенең бөтен тормышы тел белән бәйле. Туганнан алып, соңгы сулышына кадәр, тел һәм сүз – кешенең аерылгысыз юлдашы. Безнең туган телебез – татар теле, зур тарихлы, бай, җырлы, моңлы тел ул.
Икенче укучы. Г. Гыйльманов, “Мин татар малае”
Чатнатып сөйләшәм
Үз ана телемдә.
Оялмыйм, курыкмыйм,
Мин бит үз илемдә!
Башымда – чигүле,
Каюлы түбәтәй.
Догалар укырга
Өйрәтә дәү әтәй
Тәүфыйклы булырга 
Кирәген беләм мин.
Чын татар малае	
Йөрәгем белән мин.
Өченче укучы. Рафис Корбанов, “Туган ил”
“Әткәм”, “әнкәм” сүзе белән
Ачылган телем минем.
Син бирдең миңа ышаныч
Кичкәндә белем илен.
Ата-бабамнар үткәнен
Белдем мин синең аша.
Башка телләрең эченә
Кердем мин синең аша.
Дүртенче укучы. Тел, тел дибез, нәрсә соң ул тел? Тел – кешеләрнең аралашуы өчен бик әһәмиятле чара. Ул кеше тормышында гаять зур урын тота. Ул–тормыш чыганагы, белем чишмәсе. Тел кешеләргә бер-берсе белән аралашырга, бер-берсен аңларга, бер-берсенең теләк-максатларын, уй-фикерләрен белергә ярдәм итә.
Бишенче укучы. Туган тел төшенчәсенә зур мәгънә салынган. Ул Ватан, туган җир, ата-ана сүзләре белән бер үк дәрәҗәдә торучы бөек, изге һәм кадерле сүз. Ул телне шуңа күрә туган тел дип атыйлар да. Ул телгә баланы аның иң газиз, иң якын кешесе – әнисе өйрәтә, шул телдә аңа бишек җырларын җырлый, иркәли, юата.
Бишек җыры
Алтынчы укучы. Туган тел һәркем өчен дә газиз бу сүз. Туган йортыбызның, туган авылыбызның, туган илебезнең кадерле булуын без иң элек туган тел аша тоябыз. Безне хыялланырга өйрәткән әкиятләребезне, тапкыр, җор телле булырга өйрәткән табышмак һәм мәкальләребезне, моңлы һәм хисле иткән җырларыбызны туган тел аша ишетәбез.
Җиденче укучы. 
“Туган тел – иң татлы тел,
Туган тел – иң тәмле тел.
Тәмле дип, телең йотма,
Туган телне онытма!” 
– дип язган халык шагыйре Шәүкәт абый Галиев. Димәк, туган телебезне тырышып өйрәнергә кирәк.
Сигезенче укучы. Равил Фәйзуллин, “Туган тел турында”
И кардәшем! Бер хаҗәтсез кайчак
Телне шундый бозып сөйлисең!
Ил колагын хурлап, халкыңның
Рухын рәнҗетәмен димисең.
Мескенләнмә, бакый гомер килгән
Тел байлыгын итмә кадерсез.
Бер уйласаң, илаһи бит, изге – 
Кеше әйткән аваз, һәрбер сүз!
Иренмә син, туган, туган телнең
Асыл байлыкларын ачарга.
Без ваемсыз булсак, чит-ят сүзләр
Хәзинәңне әзер басарга!
Күп телләрне белү – яхшы шөгыль, 
Туган телең үги калмаса.
Җанын салып әйткән әткәң сүзен
Синең аша балаң аңласа.
Киләчәкнең башы – бүгенгедә.
Нинди шатлык картлык көнеңдә,
Оныкларың сиңа рәхмәт әйтсә,
Матур итеп туган телендә.
Укытучы. Ә хәзер минем сезне кечкенә Марат белән таныштырасым килә. Игътибар итегез әле, ул ничек матур итеп ана телендә сөйләшә, хәтта әнисен дә өйрәтә.
Әнисе: 
· Әйдә инде, улым, тизрәк, садикка соңга калабыз бит. 
Марат: 
· Хәзер, әнием.
Әнисе:
· Тагын ни булды?
Марат:
· Син дөрес әйтмисең, әнием. Без бит садикка түгел, балалар бакчасына соңга калабыз. Дөрес әйт, әнием.
Әнисе: 
· Әйдә, балам, әйдә, үскәнем, бакчага соңга калабыз.
Укытучы. Укучылар, Марат әнисе белән ник килешмәгән?
Балалар. Чөнки әнисе сөйләмендә рус сүзләрен кулланган. 
Укытучы. Әйе, укучылар, без кечкенәдән үк үз телебезне бозмыйча, саф татар телендә сөйләшергә тиешбез. Моны беркайчан да истән чыгармагыз.
Җыр. “Кояш гомере”
Тугызынчы укучы. Вил Казыйханов “И родной тел”
Укытучы. Тел турында бер мәзәк тыңлагыз әле.
Бер аксакал үзенең хатынына болай ди: “Кадерлем, тиздән безнең икебезгә дә йөзәр яшь була. Шушы көнгә чаклы без бик тату яшәдек. Синең бер генә тапкыр да миңа каршы сүз әйткәнең булмады. Хәзер минем дөньядагы иң тәмле нәрсәне ашыйсым килә”.
Озак та үтми, аның өстәлендә кыздырылган сыер теле тора иде. 
“Рәхмәт, минем кадерлем. Телдән дә тәмле нәрсә юк! Ә хәзер миңа иң тәмсез әйбер әзерлә!”
Озак та үтми, аның каршында тагын шундый ук ризык – кыздырылган сыер теле тора иде.
Аксакал: “Тагын бер мәртәбә рәхмәт! Син – минем акыллым. Дөньядагы иң тәмле дә, иң тәмсез нәрсә дә – тел. Тел – мәхәббәткә дә, нәфрәткә дә сәбәп”, - дигән.
 Аксакалның үзенең дә теле нинди матур! Хатынына “кадерлем, акыллым” дип кенә эндәшә. Чыннан да, тел тәмле дә, тәмсез дә була ала.
Унберенче укучы. “Яхшы сүз” шигыре. 
· Әйе, болар бик хак әйтелгән сүзләр. Яхшы сүз – җан азыгы, яман сүз -баш казыгы.
Уникенче укучы. 
Күзләремне ачты минем,
Иркәләде үз телем.
Үз телем яктыртты юлны,
Үз телем бирде белем.
Әткәң-әнкәң телен белсәң,
Адашмассың кайда да...
Туган телемдә эндәшәм
Кояшка да, айга да.
Игелекле булып усим
Газиз туган телемә,
Туган тел бер генә була – 

